
Annotatsiya. Jahon tadqiqotchilari tomonidan xalqaro tajriba o‘rganilganda ekologik 

soliqlarni joriy etish, xar doim jamiyat uchun foydali bo‘lgan. Atrof muhitni saqlash, tabiiy 

resurslarni tejash xamda iqtisodiy o‘sishga erishish uchun Yashil soliq siyosati xukumatlar uchun 

eng to‘g‘ri yo‘l xisoblanadi. 

Kalit so‘zlar: ekologik soliqqa tortish, energiya soliqlari, resurs soliqlari, ifloslanganlik 

uchun soliqlar. 

Kirish:  

Tarixdan ma’lumki, soliqlar davlatchilikning yuzaga kelishi bilan bevosita bog‘liq 

xisoblanadi, davlat o‘zining oldiga qo‘ygan siyosati va iqtisodiy funksiyalarining mazmuniga 

bog‘liq ravishda soliq siyosatining universalligini xam oshirib boradi. Shu asnoda Yevropa Ittifoqi 

(European Union) davlatlari, Kanada, Xitoy va boshqa ko‘pgini davlatlar cheklangan tabiiy 

resurslarni tejash va atrof muxitni ximoya qilish maqsadida “Yashil soliq” (Green Tax) siyosatiga 

amal qilishmoqda. Ushbu siyosat orqali nafaqat iqtisodiy o‘sishga erishishmoqda, balki ular atrof-

muhit ifloslanishining oldini olish va tabiat ne’matlarini asrashga soliq to‘lovchilarni 

o‘rgatmoqdalar. Chunki, ekologik soliqlar atrof-muhitni himoya qilish bilan birgalikda davlat 

budjeti daromadlarini o‘sishini ham ta'minlaydi va soliq to‘lovchilarni cheklangan tabiiy 

resurslardan tejamkorlik bilan foydalanishga undaydi. 

Ekologik soliqlar o‘z mohiyatidan va amaliy natijalardan kelib chiqqan holda, budjet 

daromadini oshirishdan tashqari, quydagi asosiy vazifalarni bajaradi: 

• Atrof-muhitni (toza havo, suv, tuproq, jonli tabiat va boshqalarni zararlanishdan 

himoya qiladi; 

• Qayta tiklanmaydigan tabiiy resurslardan, samarali hamda tejamkorlik bilan 

foydalanishga undaydi; 

• Ishlab chiqarish faoliyatida ekologik zararsiz texnologiyalardan foydalanishni 

rag‘batlantirgan holda, resurs tejamkor texnologiyalarning rivojlanishini ta’minlaydi; 

Bulardan tashqari yana olimlar ekologik soliqlarning vazifalari haqida har xil fikrlari 

mavjud, masalan milliy olimlarimizning takidlashlaricha:  “Jamiyatga yetkazilgan ekologik zararlar 

butun jamiyat xisobidan emas, balki jamiyatga zarar etkazuvchilar tomonidan kompensatsiya 

qilinishi ta’minlanadi [1]”. Bu esa soliq to‘lovchini ekologiyaga zarar yetkazayotganligini 

anglashiga katta omil bo‘ladi, bugungu kunda juda muhim omil hisoblanadi. 

Ekologik soliqqa tortish siyosatini amalga oshirayotgan davlatlarning tajribasi va ko‘pgina 

ilmiy izlanishlarni o‘rgangan holda, biz “Ekologik soliqlar” ni asosan quydagi kategoriyalarga 

bo‘lishimiz mumkin [2]: 

mailto:boburturonboyev@gmail.com


 

 
 
 
 
 

928 
 

 

 

• Ifloslanganlik uchun soliqlar - havoning ifloslanishi, suvning ifloslanishi uchun 

to‘lanadigan soliqlar; 

• Resurs soliqlari - mineral resurslarni qazib olish uchun, suvdan foydalanganlik 

uchun, baliq ovi uchun, o‘rmon stendini kesish uchun hamda ov uchun to‘lanadigan soliqlar; 

• Energiya soliqlari - yoqilg‘i va elektr energiyasi uchun soliqlar; 

• Transport soliqlari - og‘ir transport vositalariga soliq, avtotransport vositalarini 

ro‘yxatdan o‘tkazishda davlat boji transport vositalari, samolyotlar va kemalar uchun soliqlar. 

Ekologik soliqqa tortish siyosatini amalda qo‘llayotgan barcha davalatlar bosqichma-

bosqich ushbu siyosatni amalga oshirib kelmoqdalar va hali ushbu siyosatdan foydalanib, uni 

to‘xtatib qo‘ygan birorta davlat mavjud emas. Ularning barchalari yildan yilga ekologik soliqlarni 

yanada rivojlantirib kelmoqdalar.  

Ayrim tadqiqotchi olimlar ekologik soliqlar ta’sirini o‘rganish va taxlil qilish uchun 

ekonometrik xisob kitoblardan foydalanishgan, Ekins va boshqalar Evropada ETR (Effective Tax 

Rate) ta’sirini o‘rganish uchun ekonometrik modellashtirish usulini qo‘llab ko‘rishgan va ularning 

natijalari shuni ko‘rsatadiki, ETR nafaqat uzoq muddatli iqtisodiy rivojlanishga olib kelishi, balki 

atrof-muxitga tengsiz foyda keltirishi mumkinligini aniqlashadi [3]. 

Ushbu tadqiqotimizda o‘rganilgan adabiyotlar va xorijiy davlat tajribasidan kelib chiqib, 

quydagi takliflarni amaliyotga tadbiq etish maqsadga muvofiqdir: 

• Atrof-muhitga zarari kam soliq to‘lovchilarni rag‘batlantirish uchun soliq imtiyozlari 

joriy etilishi maqsadga muvofiq degan fikrdamiz. Masalan, yurtimizda yer solig‘i imtiyozini bekor 

qilish va ushbu imtiyozlarni soliq to‘lovchi faoliyatini ekologik zararliligi darajasiga qarab mulkiga 

yo‘naltirish samaraliroqdir.  

• Faqat tabiiy resurs soliqlari bilan cheklanib qolmasdan, ekologik soliqlarni 

bosqichma-bosqich joriy etish zarur, soliq to‘lovchiga ekologiyaga yetkazayotgan zarari uchun 

soliq to‘layotganini sezdirish orqali tejamkorlikka undashimiz lozim. Bunda energetika uchun 

maxsus soliq joriy etgan xolda energiya tejamkorligiga erishsak bo‘ladi. 

• Avtotransport vositalari uchun ham ekologiya solig‘ini joriy etish darkor, chunki 

yurtimizda havoning ifloslanishida ularning o‘rni kattadir. 

Yuqoridagi fikr va tahlillardan kelib chiqib, shuni aytish lozimki, jahon tadqiqotchilari 

tomonidan xalqaro tajriba o‘rganilganda ekologik soliqlarni joriy etish, xar doim jamiyat uchun 

foydali bo‘lgan. Atrof muhitni saqlash, tabiiy resurslarni tejash xamda iqtisodiy o‘sishga erishish 

uchun Yashil soliq siyosati xukumatlar uchun eng to‘g‘ri yo‘l xisoblanadi. O‘zbekistonda esa bu 

yo‘nalishda faqat resurs soliqlari mavjudligini, ekologik soliq atamasi bilan nomlangan soliq turlari 

mavjud emasligi bu borada xalqaro tajribalardan orqada qolayotganimizni anglatadi. Zamonaviy 

va resurs tejamkor texnologiyalardan foydalnishni keskin rivojlantirish hamda cheklangan tabiiy 

resurslardan oqilona foydalanish uchun soliq siyosatida - ekologik soliqlarni joriy etish zarurdir. 

Bu bilan biz oqilona soliq siyosatini targ‘ib etib, atrof muhitni ximoya qilishda soliqlarning rolini 

oshirish bilan bir qatorda Respublikamizning budjeti daromadlarini ham o‘sishiga erishamiz. 

